
«Қазақстан Республикасының кейбір заңнамалық актілеріне әскери-патриоттық тәрбие мәселелері бойынша толықтырулар енгізу туралы» Қазақстан Республикасы Заңының жобасына 
салыстырма кесте
	№ р/с
	Құрылымдық элемент
	Қолданыстағы редакция
	Ұсынылып отырған өзгерістер мен толықтырулардың редакциясы
	Негіздеме

	1
	2
	3
	4
	5

	1. «Қазақстан Республикасының қорғанысы және Қарулы Күштері туралы» 2005 жылғы 7 қаңтардағы
Қазақстан Республикасының Заңы

	1.

	8-баптың жаңа 1-1) және 6-1) тармақшалары
	8-бап. Орталық атқарушы органдардың қорғаныс саласындағы функциялары
 Орталық атқарушы органдар өз құзыреті шегiнде:
…
1-1) жоқ 











6-1) жоқ
	8-бап. Орталық атқарушы органдардың қорғаныс саласындағы функциялары
 Орталық атқарушы органдар өз құзыреті шегiнде:
…
1-1) әскери-патриоттық тәрбие жүйесін дамытуға және ілгерілетуге бағытталған іс-шараларға қатысады;









6-1)  Қазақстан Республикасы Қорғаныс министрлігінің жанындағы Әскери-патриоттық тәрбие жөніндегі үйлестіру кеңесімен өзара іс-қимылды жүзеге асырады;
	Заң жобасында қорғаныс саласындағы орталық атқарушы органдардың функциясына жоғары патриоттық сана, өз Отанына деген жоғары адалдық сезімі,  азаматтық борышты, Отан мүдделерін қорғау жөніндегі аса маңызды конституциялық міндеттерді орындау үшін жастардың бойында әскери-патриоттық тәрбиенің  инновациялық нысандары мен әдістерін енгізу мақсатында Қазақстан Республикасы Қорғаныс министрлігі жанындағы Үйлестіру кеңесі жетекшілік ететін әскери-патриоттық тәрбие мәселелері бойынша арттыруға бағытталған іс-шараларға қатысуы ұсынылады.  

Бұл норма Қазақстан Республикасы Қорғаныс министрлігі жанындағы Әскери-патриоттық тәрбие жөніндегі үйлестіру кеңесімен өзара іс-қимылды жүзеге асыру үшін енгізіледі.  

	2.
	9-баптың жаңа 7-2) және 7-3) тармақшалары
	9-бап. Жергіліктi атқарушы органдардың қорғаныс саласындағы функциялары 
…
7-2) жоқ




7-3) жоқ
	9-бап. Жергіліктi атқарушы органдардың қорғаныс саласындағы функциялары 
[bookmark: _Hlk79737622]…
7-2) жергілікті әскери басқару органдарының жанындағы  Әскери-патриоттық тәрбие жөніндегі үйлестіру кеңесімен өзара іс-қимылды жүзеге асырады;
7-3)  әкімшілік-аумақтық бірлік шегінде әскери-патриоттық тәрбие жүйесін дамытуға және ілгерілетуге бағытталған іс-шараларға қатысады;
	Республикалық та,  жергілікті деңгейде де Үйлестіру кеңестерін құру көзделеді. Осыған байланысты, жергілікті атқарушы органдар өз қызметін жергілікті Үйлестіру кеңестерінде жүзеге асыратын болады.

	3.
	22-баптың 2-тармағының жаңа 26-32) тармақшасы
	    22-бап. Қорғаныс министрлігінiң функциялары
2. Қазақстан Республикасының Қорғаныс министрлiгі:
…
   26-32) жоқ

	    22-бап. Қорғаныс министрлігінiң функциялары
1. Қазақстан Республикасының Қорғаныс министрлiгі:
…
26-32) Қазақстан Республикасы Қорғаныс министрлігінің жанындағы Әскери-патриоттық тәрбие жөніндегі үйлестіру кеңесін құру, қайта ұйымдастыру және тарату туралы шешім қабылдайды, тиісті ережені және оның құрамын бекітеді;
	Қазақстан Республикасы Қорғаныс министрлігі жанындағы Әскери-патриоттық тәрбие жөніндегі үйлестіру кеңесінің құрылуына байланысты

	2. «Әскери қызмет және әскери қызметшілердің мәртебесі туралы» 2012 жылғы 16 ақпандағы 
Қазақстан Республикасының Заңы

	4.
	2-тарау.
	2-тарау. АЗАМАТТАРДЫ ӘСКЕРИ ҚЫЗМЕТКЕ ДАЯРЛАУ

	2-тарау.  АЗАМАТТАРДЫ ӘСКЕРИ ҚЫЗМЕТКЕ ДАЯРЛАУ ЖӘНЕ ОЛАРДЫ ӘСКЕРИ-ПАТРИОТТЫҚ ТӘРБИЕЛЕУ
	Заңның осы тарауы жеке қызмет түрі ретінде азаматтарды әскери-патриоттық тәрбиелеуді көздейтін баппен толықтырылады.

	5.
	11-баптың 1-тармағы
	11-бап. Азаматтарды білім беру ұйымдарында қосымша білім беру бағдарламалары бойынша әскери даярлау
1. Қазақстан Республикасының азаматтарын қосымша білім беру бағдарламалары бойынша әскери даярлау жалпы орта білімнің жалпы білім беретін оқу бағдарламаларын және техникалық және кәсіптік, орта білімнен кейінгі білімнің білім беру бағдарламаларын іске асыратын білім беру ұйымдарында жүргізіледі.
…
	11-бап. Азаматтарды білім беру ұйымдарында қосымша білім беру бағдарламалары бойынша әскери даярлау
1.	Қазақстан Республикасының азаматтарын қосымша білім беру бағдарламалары бойынша әскери даярлау жалпы орта білімнің жалпы білім беретін оқу бағдарламаларын және техникалық және кәсіптік, орта білімнен кейінгі және қосымша білімнің білім беру бағдарламаларын іске асыратын білім беру ұйымдарында жүргізіледі.
	Қоғамдық ұйымдардың құқықтарын іске асыру үшін жан басына шаққандағы норматив шеңберінде әскери-патриоттық тәрбие бағдарламаларын іске асыру үшін

	6.
	Жаңа 14-1-бап
	Жоқ.
	14-1-бап. Әскери-патриоттық тәрбие
1.  Әскери-патриоттық тәрбие – бұл мемлекеттік органдардың азаматтардың бойында жоғары патриоттық сананы, ұлтқа біртұтас деген сезімді, рухани-адамгершілік құндылықтарды, Отанды қорғау жөніндегі азаматтық борыш пен конституциялық міндеттерді орындауға деген дайындықты қалыптастыру және осыған байланысты қажетті білім мен дағдыларды дамыту жөніндегі жүйелі, мақсатты және үйлестірілген қызметі.
2. Әскери-патриоттық тәрбие жүйесі – бұл әскери-патриоттық тәрбие саласындағы құралдардың, әдістер мен нормативтік құқықтық базаның, сондай-ақ осы мақсаттарда өткізілетін іс-шаралардың жиынтығы.
Әскери-патриоттық тәрбие жүйесі мемлекеттік органдардың қызметін үйлестіруді, қызмет бағыттары мен құралдарын айқындауды, ғылыми және әдістемелік қамтамасыз етуді қамтиды.
3. Азаматтарды әскери-патриоттық тәрбиелеу саласындағы мемлекеттік органдарды үйлестіруді және оларға басшылық жетекшілік жасауды Қазақстан Республикасы Қорғаныс министрлігінің жанынан құрылатын Әскери-патриоттық тәрбие жөніндегі бірыңғай үйлестіру кеңесі (бұдан әрі – Үйлестіру кеңесі) жүзеге асырады.
Үйлестіру кеңесі туралы ережені және оның құрамын Қазақстан Республикасы Қорғаныс министрлігі бекітеді.
Жергілікті әскери басқару органдары әкімшілік-аумақтық бірлік шегінде әскери-патриоттық тәрбие жүйесін дамытуға және ілгерілетуге бағытталған іс-шараларды жүзеге асыратын аумақтық Үйлестіру кеңестерін құрады.
	Заң жобасында Қазақстан Республикасы Қорғаныс министрлігінің жанынан Қазақстан Республикасында Әскери-патриоттық тәрбие жөніндегі үйлестіру кеңесін құру ұсынылады.  Үйлестіру кеңесін құру министрліктер мен өңірлік ведомстволардың, әлеуметтік бағыттағы волонтерлік және өзге де қоғамдық бірлестіктердің жеке құрамның және жастардың тәрбие жөніндегі мүдделеріне өзара іс-қимылын білдіреді. 
Үйлестіру кеңесінің осындай негізгі міндеттерінің бірі әскери-патриоттық тәрбиенің инновациялық нысандары мен әдістерін енгізу, жастардың бойында жоғары патриоттық сананы, өз Отанына деген жоғары адалдық сезімін, азаматтық борышты, Отан мүдделерін қорғау жөніндегі аса маңызды конституциялық міндеттерді орындауға әзірлікті қалыптастыру бойынша мемлекеттік органдардың, қоғамдық бірлестіктер мен ұйымдардың көп жоспарлы, жүйелі, мақсатты және үйлестірілген қызметі болады.
Үйлестіру кеңесінің негізгі міндеттері жастарға рухани-адамгершілік, азаматтық-патриоттық және әскери-патриоттық тәрбие беру жөніндегі нақты іс-шараларды қоса отырып, Қазақстан Республикасының жастарына патриоттық тәрбие беру жөніндегі тақырыптық жоспар-жұмыстарды әзірлеу және оларды іске асыруды жүзеге асыру болады.
Үйлестіру кеңесі тұрақты негізде жұмыс істейтін болады, ал оның құрамы жастарға әскери-патриоттық тәрбие беру жөніндегі бірлескен өнімді жұмысқа бағытталған азаматтық қоғамның түрлі институттарының өкілдерін оның қатарына қабылдау мүмкіндігі үшін ашық болып қалады деп жоспарлануда.

	[bookmark: _Hlk79737965]
3. «Мемлекеттік жастар саясаты туралы» 2015 жылғы 9 ақпандағы Қазақстан Республикасының Заңы

	7.
	12-баптың жаңа 3) тармақшасы
	12-бап. Мәдениет саласындағы уәкілетті органның құзыреті 
Мәдениет саласындағы уәкілетті орган өз құзыреті шегінде: 
…
3) жастар ұйымдарымен мәдениет мәселелері бойынша өзара іс-қимылды және ынтымақтастықты жүзеге асырады;
	12-бап. Мәдениет саласындағы уәкілетті органның құзыреті 
Мәдениет саласындағы уәкілетті орган өз құзыреті шегінде: 
…
[bookmark: _Hlk79742935]3) жастар ұйымдарымен мәдениет    және әскери-патриоттық тәрбие мәселелері бойынша өзара іс-қимылды және ынтымақтастықты жүзеге асырады;
	«Қазақстан Республикасының қорғанысы және Қарулы Күштері туралы» 2005 жылғы 7 қаңтардағы Қазақстан Республикасының Заңына үйлестіру кеңесін құру туралы жаңа нормалардың енгізілуіне байланысты осы бапта уәкілетті органның құзыреттері жазылған.
Мәдениет саласында, атап айтқанда, әскери-патриоттық тәрбие мәселелері бойынша жастар ұйымдарымен өзара іс-қимыл мен ынтымақтастықты жүзеге асыруда нормаға енгізу ұсынылады.



	Қазақстан Республикасы Парламентінің депутаттары
	
	П.О. Казанцев

